Alle Jahre wieder: Wéi Dir jo all wésst fuere mir bei de Scouten
nétt nom Kalennerjoer, mais nom Scoutsjoer, dat séch um
Schouljoer orientéiert. Mein Apercu z'Joert op der
Generalversammlung hat mat der Summervakanz 2024 opgehal.
Duerfir wéll éch Iech elo hei, an der ndmlechter Logik, en
Iwerbléck ginn, iwert d'Aktivitéiten vun eisem Grupp am
Scoutsjoer 2024/2025.

D'Scouts-Joer 2024/2025 bei de Scouten St. Martin Duelem

e Daat neit Scoutsjoer huet scho fréih de 16te September 2024 mat engem 1te
Grupperot ugefang. Eng Reih Projeten waren kurz no der Schoulrentrée
viirgesinn an hu missten organiséiert ginn.

e Knapps war d'Joer un, hate mir schon e méih traurege RV ze bestreiden.Den 22.
September war Sondes moies déi ldscht Mass an domat déi offiziell
Abschiedsfeier vun eisem gudde Frend dem Abbé Jey, deen eis eng ganz Reih
Joeren mat senger |¢if diskreter Art a Weis begleed haat. Als klenge Merci hu
mir him nach en Don vu 700 € aus der Vereinskees zoukommegelooss deen hien a
sengem Waisenhausprojet an Indien wuel ze brauche wees.

e Am Kader vun eiser kollektiver GruppeBA, déi mir fir eis 30 Joer viirgesinn haten,
wollten eis Amicale an d'Albatrossen och hire Beitrag leeschten. Duerfir hate mir
eis fir Sondes den 22te September 2024 um Duelemer Konschtmaart ugemelld,
fir mat enger Kaffisstuff an Eisekuchen, de Visiteuren eng Schneekegkeet
unzebidden. D'Wieder huet matgespillt, an sou hate mir un Enn vum Daag eng 900
€ an der Kees fir an eis BA-Enveloppe beizelé'en.

e De selwechte WE huet och de Verband vun den LGS déi nei Saison ugefang mat
Samsdes 22.09.2024 dem L6S-Kongress zu Eschduerf, a Sondes dem 23.09.2024
dem Chefdag wou awer nemmen wéineg Cheffen vun eis dobei waren.

e Samsdes den 28te September 2024 war nees Schnupperdag ugesoot. De Schema
vun de ldschte Joeren, ndmlech eng Schnupperversammlung mat typeschen
Guiden/Scoutsaktivitéiten huet eng ganz Retsch nei Kanner an eis énnescht
Branchen geféiert, an esou de Renouveau vun eisem Grupp garantéiert.

o Freides den 11ten Oktober hat eis Gemeng déi nei Awunner fir owends op e Pot
de bien-venue invitéiert. Bei der Gelegenheet sollten och Vertrieder vun de
Vereiner dobei sinn, fir eventuel éischt Kontakter mat potentiellen neie Memberen
ze knéppen. De Phillip an de Carlo ware bei dem interessanten Experiment dobei,
mais obwuel sie hire ganze Charme spille gelooss hun, ass keen neie Recrutement
gelongen.

e Och den ndchsten Dag, Samsdes den 12ten Oktober ware mir an der grénger
Uniform nees offentlech am Asatz. D'Feierlechkeeten zum nationale
Kommemoratiounsdag waren an der Gemeng Duelem deen Owend ugesaat, an esou



hu mir dess wichteg patriotesch Manifestatioun mat enger grousser Delegatioun
matgedroen.

Iwert de WE vum 25/10/2024 - 26/10/2024 haten sech d'Avex fir hir Montee
zu Ahn am Scoutschalet ageriicht. D'Montee as ennert dem Thema Mission
Impossible ofgelaaf wou déi nei Rekruten sech hu missten bewdhren fir als Top
Agenten an hirer neier Branche ugehollt ze ginn.

Vum 2. op den 3. November 2024 war et dunn un de Carapio fir mat engem
Montés WE hir Reihen nees opzeféllen. Deen WE war zu Beggen um Eecherfeld,
énnert dem Thema .Erst CaraPio wenn,." D'Montéeskandidaten hu missen
verschidden Epreuven packen an doduerch beweisen dat sie et verdéngt haaten an
d'CaraPio ze kommen. No der Montée si sie op Duelem heem komm, fir am Home
hire Carapiosraum ze pimpen daat heescht fresch a ganz cosy ze aménagéiern.
Et huet sech bei eis de Gebrauch agebiergert, dass mir eise Patréiner, den hellege
Mderten all Joers feieren. Daat eent Joer énnert eis, daat ndchst Joer no baussen
mat enger grousser offentlecher Feier. Dest Joer war turnusgeméiss nees eng
grouss 6ffentlech Versioun vun eiser Mdertensfeier viirgesinn. Am Viirfeld hate
verschidde Leit verschidden Chargen ugehollt, a Samsdegs den 9ten November
sinn dunn déi eenzel Stécker vum Puzzle zu engem schéine, ganze Bild
zesummengesaat ginn. Ugefangen hu mir mat enger Mass an der Kiirch déi mir
musikalesch per Karaoke gestaltet hun. Dobei hu 6 Kanner en Szenespill vum
Martin sengem Manteldeelen opgeféiert, Um Enn hun d'Kanner a Jugendlech
Spillsachen a soss Material gespendt, woumat sie, fir Kanner aus engem
Weesenhaus vun de fmpo selwer ,Martin® si konnten. No der Mass si mir mat
engem Lanterekortége duerch Duelem gezun, woubei den hellege Mderten an den
Heeschemann op 2 schéine weisse Pdrd matgeridde sinn. Den Ofschloss huet de
Kortége beim Home fonnt, wou mir bei engem gudde warmen Mdertensfeier, all
eis Gdscht déi matkomm waren, op e warme Bouillon, e Bréidchen mat Wirschtgen
a Sauerkraut an een oder e puer Patt ze drénken invitéiert hun.

Freides owends den 22ten November haten sech eng Retsch Frenn aus Albatrosse
an Amicale am Home RV gin, fir eng nei Aktivitéit ze probéieren. Bei engem
Dinnerkrimi énnert dem Titel ,Dauercamper, Dosenbier und eine Leiche" ass hei
wdhrend dem Iessen vun enger leckerer Raclette, emseg probéiert ginn, aus de
villen Indicen, de Mdrder ze ermettelen. Wahrscheinlech war eisen Appetit méih
grouss wéih eise kriminalistesche Spiirsinn, well um Enn vun engem flotten Owend
hate mir de Falschen verddchtegt.

A schon haat de Joereskrees eis nees beim Wéckel. Den 1ten Advent stoung vrun
der Diir. A wien seet Advent, seet och Adventskrdntz. Daat ass all Joers eng
flott Aktivitéit, mat der mir no baussen op eis opmierksam kenne maachen, an mat
der mir eiser Kees och émmer nees e klenge Booster verpassen. Esou ass vun
Mettwochs dem 27ten November u fleisseg am Home un de Commanden geschaft
ginn, déi jo all bis den 1ten Adventssondeg dem 1ten Dezember 2024 sollten an
de Stuffen stoen. Samsdes sinn och nach moies déi Kanner héllefe komm, deenen
hir Familljen e Kranz bestallt haten, an em halwer 1 war alles fort, an den Home
schon nees geraumt a gebotzt.



Sondes den 1ten Dezember huet sech eng trei Stammequippe aus eise Reihen et
nett huele gelooss, hiren Deel zum Geléngen vun der porte ouverte beim Buttek
Mosaik zu Felschdreff beizedroen. Eis 5 Frénn, et sinn quasi all Joer déi selwecht,
hun och dest Joer nees mat hire Kdsespdetzle de Gout vu ville Gdscht getraff, an
géint der Owend waren eis Wueren alles verbraucht a verkaaft, a mir konnten
zefridden eise Stand ofriichten, eist Material botzen a fortbréngen. Daat schéint
Gefill, Eppes Guddes gemacht, an seng Zeit fir daat Richtegt hirginn ze hun, waren
eis e schéine Loun. Daat ass daat richtegt Erliefness fir an d'Adventszeit ze
starten.

Samsdes de 7ten Dezember haten eis Biber héige Besuch am Home. Den hellegen
Zinniklos ass sie an d'Versammlung besiche komm. Et schéngen némmen brav
Kanner deen Daag an der Versammlung gewiecht ze sinn, op de Biller hun ech
allzeit némmen Kanner mat enger Tiitchen a keen mat enger Rutt gesinn.
Denschdes de 17. Dezember 2024 haten sech nees e puer Enthusiasten aus den
Albatrosse an der Duelemer Kiirch RV ginn, fir zesummen mat vill Léift an
Engagement d'Kreppchen opzeriichten, an esou eiser Paargemeinschaft e klengen
Dingscht ze leeschen deen eis och nach vill Satisfaktioun ginn huet.

Dee selwechten Daag haten eis Avex mat de Carapio RV op der Kockelscheier RV
fir, als klengen Ofschloss virun der Kréschtvakanz, zesummen Schlittschung ze
fueren. .

Donnegdegs den 19ten Dezember 2024, hu sech eng Reih vun eisen treien
Albatrossen an der Stadt RV ginn, fir zesummen de Kreschtmaart ze besichen an
Ze genéissen.

Wadhrend den Adventsweekender waren eis Carapio am AS Adventure am Asatz,
fir, mat dem Apaken vun de Cadeauen, Suen fir hire Summercamp ze verdingen.
Samsdes den 21/12/2024 waren all Carapio verhénnert. Dank dem Asprangen
vun enger Avexéquippe konnte mir awer dese RV anhalen. Villmols Merci den AvEx,
déi hei agesprongen sin.

Fir Sondes dem 22.12.2024 hate mir all eis Memberen op eis Kreschtfeier
invitéiert. Mat enger Veillée bei der Krepp an der Kiirch, sangen,
Geschenkeraustausch, an enger gudder Lasagna hu mir eis an der Gemeinschaft an
déi heemlech Atmosphdre versaat, déi dess Zeit esou wertvoll mecht.

A scho war et helleg Owend. Mat enger grousser Equippe a 5 Chauffeuren hu mir
eis op de Wee gemacht, fir an eisen Dierfer Leit mat dem Liicht vu Betlehem ze
beschenken. Dess Flaam, déi de Ménschen vun der Hoffnung schwatzt, déi mam
Jesus senger Gebuert fir eis Ménschen entstaan ass, ass e staarkt Zeechen an
enger daischterer Zeit, a gett vu ville Menschen emmer nees freedeg erwaart an
ugehollt. No der Metten hu mir eis et nett huele gelooss, fir am Fong vun der
Kiirch, de Leit beim Erausgoen, e Gliilhwein, e Kannerpunsch an e puer Kichelcher
ze offeréieren an deenen déi daat wollten, eng Kdrz mam Friddensliicht vu
Betlehem matzeginn. Esou konnten vill Leit mat der Flaam eng spirituelle Bréck
schloen ennert sech a mat eis. Elo konnte mir frouh an zefridden heemgoen a
Kreschtdaag feieren.

Am neie Joer ass et fir d'Albatrosse nees lass gang mat dem alljdhrleche
Wantergrilling Freides de 17te Januar 2025. Eng 12 onverwiistlecher hun Wand a



Reen getrotzt fir e puer Stonnen Lagerfeier a Grillfestfeeling énnert Frénn ze
genéissen.

De WE vum 25 op de 26 Januar war fir eise Grupp e ganz erfreeleche Moment.
Dank der Initiative vun eise gudde Biber, Wellefcher an Avex-Cheff/tainen, déi
eisen Meedercher a Jongen, déi aus de Carapio'en erausgewues sinn, eng nei
Heemecht an de RaRo wollte gin, war emol nees zanter Laangem eng Montée an
d’'RaRo. Dess Branche war zanter lange Joern on a hold, an et besteet elo nees
d'Chance vun engem Revival. 4 tfodesmuteg jonk Mdnner hu sech mat 4
onberechenbare Chef/tainen an der tour Malakoff an der Stadt agenist, fir do
den ultimativen Scouts-Hdrtetest ze bestoen an als RaRo weiderliewen ze kénnen.
All 4 hu si déi schwéier Etappe op hirem Scoutsliewenswee daper bestaan, an
droen zanter hir stolz de RaRo-Foullard an eise Reihen.

Fir Denschdes den 28. Januar 2025, hat eise Grupp Gemengenautoritéiten,
Memberen a Frénn op déi jdhrlech Generalversammlung geruff. Besonnesch un
desem Exercice war dest Joer, dass mir Scouten eise Grupp op deser assemblé
générale als asbl konfiguréiert hun fir eis domat den neie gesetzleche
Viirschreften konform ze maachen.

Denschdes den 18. Februar 2025 huet sech e groussen Deel vun der Chefféquippe
owends zu Lentgen beim Steve getraff, fir d'Organisatioun vun der Scoutskirmes
2025 ordentlech virunzebréngen.

Freides den 28. Februar 2025 hu sech d'Albatrosse zu Uespelt am Kraeltgen RV.
gin fir bei enger Partie Keelen , an engem gudde Maufel , e flotten Owend énnert
Frenn ze verbréngen.

Eisen 32. Gebuertsdag wollte mir dest Joer eng Kéier anescht wéi soss feieren.
Duerfir hate mir alle Memberen de 4. Mderz am Centre zu Duelem RV ginn, fir
mat enger flotter Fuesparty dese mémorablen Dag ze feieren. Ganz vill witzeg a
phantasievoll Verkleedungen sinn dobei ze bewonnere gewiecht.

Fir Samsdes den 29. Maerz 2025 war grouss Opregung an eise Reihen. No
joerelanger Paus, hate mir emol en Owend mat Scoutsteater am Centre geplangt.
Den Optakt hun eis Biber gemacht mat hirem Stéck .de Rupidu sicht e Frend fir
dLiewen". No desem Eisbrecher hun d'Wellefcher mat hirem Stéck ., E Mensch
virum Déieregeriicht" eis Menschen e wéineg de Spiggel viirgehalen. D'Carapio hun
mat hirer selwergeschriwwener Sketschserie ., um Camp" eise Frenn an hiren
Elteren e klengen Abléck an den Alldag vun engem Scoutsliewen um Camp ginn. Bei
alldeem stoungen eis Avex bereet, eis Gdscht mat Iessen a Gedrénks ze
verwinnen. Erennert sief nemmen, un déi lecker, selwer gemachte Pizza. Esou hu
ganz vill Hann duerzou beigedroen, desen Owend zu engem flotte Succés ze
machen, deen eis Courage sollt gin, nees méih regelméisseg Scoutsteater op
Duelem ze bréngen.

Fir de 26.ten Abrell, et war e Sondeg hat d'Biberéquipe beim Verband nees op
den alljahrlechen Biber Mud geruff. Eng ronn 270 Biber an hir Cheffen hu sech
um Kiem versammelt fir zesummen un deem Bibertreff deelzehuelen. D'Biber aus
ville Gruppen hun hei de ganzen Daag zesumme geschafft, fir all dPuzzle-stécker
ze fannen an doduerch den Idefix nees zeréckzebréngen Dat ass dann och



gegléckt, a mat hirem verdéngtene Badge konnte si sec h,zefridden a mat schéinen
Erénnerungen, nees op den Heemwee machen.

Sondes de 4. Mee waren waren e puer vun eise Carapio mat Cheffen am Asatz beim
Duelemer Konschtmaart 2025. Hir Projet'en fir d'Zukunft, den nationalen
Carapiocamp 2026 an Ddnemark an den ndchste Worldjamboree 2027 a Polen
wdrten mat groussen Onkdschten verbonne sinn, deenen eis jonk Frénn mat esou
Aktiounen d'Spetzt ze briechen probéieren.

Dee selwechten Daag de 04.05.2025, war och nach eng Delegatioun vun eise
Carapio um nationale Meeting Jocapi (Journée CaraPio) zu Nidderanwen dobei.
Ronn 150 CaraPio hate mat hire Chef de Wee op de Sennengerbierg fonnt, fir
zesumme de 40. Gebuertsdag vum Nidderanwener Grupp ze féieren! Hir Devise
war:" firwat bei enger Party bleiwen, wann een der direkt 8 kann hunn!* Ob
Poolparty, Kannergebuertsdag, Pyjamaparty oder 18ten Gebuertsdag; op all
Statioun konnten d'Carapio eng Mottoparty erliewen an hiren Teamgeescht
beweisen.

Samsdes den 9te Mee 2025 ass den Europadaag an eisem Paarverband
Drdildnnereck Musel a Ganer Saint-Nicolas mat enger ganzer Retsch wu
Manifestatiounen an, an em Schengen gefeiert ginn. Mir Duelemer Guiden a
Scouten waren dobei vertrueden mat dem Film, deen eis Carapio 2007 zur Feier
vu 50 Joer Traités de Rome geplangt a gemacht haten. 2007 hate si domat déi 3.
Plaatz an engem Concours gewonn, deen zu deem Zweck vun der Chamber
ausgeschriwwe war an deen dunn, mat dem finanziellen Apport vun der Chamber,
professionel gefilmt gi war. Am Kontext vum Europadag 2025 war dese Film nees
ganz aktuel an huet gudd an de Kader gepasst. Duelem war nees eng Kéier dobei.
Samsdegs den 10. Mee 2025 owends hu sech eng kleng Grupp aus Avex, Carapio an
Amicale beim Home getraff fir de Pélé des jeunes 2025. No enger leckerer
Raclette dobaussen virum Home, enger Veillée fir an den Thema Pélerins de
I'espérance eranzefannen an enger Karaokegesangsstreck, si mir em 1:00 Nuets
lass gang op eise Pilgergang an d'Oktave. Em 6:45 ware mir zwar e Stéck ze fréih
an der Kathedral, duerfir hate mir awer e grousse Choix u Setzplaatzen. No der
Pélésmass hu mir bei der Boma Kaffi gedronk éih mir, ganz nachhaltig, per Tram a
Bus nees op Duelem heemkomm sinn.

De WE drop, Sondes den 17.05.2025 huet et eis Wellcher mat de Cheffen op
Dideléng gezunn op de Wéllefchersrallye 2025. Eng Ronn 500 Wéllefcher an
100 Chef:tainen waren do zesummekomm, fir matzehellefen, den Didelenger
hirem Zirkus erém Faarw ze schenken. Gratulatioun fir d'Ekipp vun de
Réiserbdnner Guiden a Scouten - Grupp St. Donat, déi den éischte Prdis bei
deem Rallye gewonnen hunn.

Bei enger feierlecher Zeremonie um Neihaischen deeselwechten 17. Mee 2025
huet den Ierfgroussherzog Guillaume, deen zanter 2019 Chef Scout wu
Létzebuerg ass, déi héichsten international Scouting-Auszeechnung iwerreecht
kritt: de bronzene Wollef. Kloer dass mir Duelemer do nett fehle konnten.

Well eis ganz Chefféquipe mat de Wellef um nationale Wellefchers-
Summercamp engagéiert war, koumen d'Biber dest Joer eléng a méih fréih un
d'Reih. An der Paischtvakanz si sie vum 24-26.05.25 op de Summercamp op den



Neihaisgen gang. Um "SuperBiberCamp" hu sie mat hire Cheffen 3 flotter Deeg
Camp mat vill Spill a Spaass dobaussen konnte erliewen.

Schon Méindes de 26. Mee goungen um Terrain dViirbereedung fir eis
Scoutskirmes 2025 lass. Eis Carapio ennert der Leedung vum Luca a vum Philippe
hu sech et nett huele gelooss, fir an hirer Vakanz 2 Deeg un enger ziinfteger
Scoutskonstruktioun ze bauen. Eis grouss Entréespaart mat Fdndel a Banner iwert
der Afahrt op d'Scoutswiss, sollt kloerstellen, datt hei nett irgend een Déppefest,
mais eng Scoutskirmes géif stattfannen.

Denschdes nomettes, koumen dunn vill Scouten an alle Gréissten op d'Wiss, an
zesummen hate mir a kuerzer Zeit all grouss a kleng Zelter fir d'Kirmes dostoen.
Daat war och gudd, well an engem vun de groussen Zelter sollt spéit owends nach
déi 13. international Summerraclette vun den Albatrossen stattfannen.
Mettwochs den 28. Mee gouf nach de ganzen Daag opgeriiicht, ugeschloss a
viirbereed, a pénktlech owends um 19:00 goung eis Kirmes Editioun 2025 lass mat
engem Novum fir eis. De Quiz mam Klot deen mir, via e riesege Bildschirm, fir all
Spectateuren zougdnglech gemacht hun, huet fir gudd Stemmung gesuergt. Den
ndchste Muergen goung eis t Fest weider mat Kirmesmass, Konzert Apéro vun
de Paltongszéier, Mettegiessen an duerno Spiller an Animatioun fir d'Kanner,
dem Kouhscheisspill an dem traditionelle Volley-ball Special. Alles huet
wonnerbar geklappt, a wéi mir owends virum Daischterginn, déi grouss Zelter nees
all dreschen an de Késchten haten, ware mir all midd awer déck zefridden.

Den Dag drop, Freides no der Kirmes ass émmer e schéinen Daag. Vill fleisseg
Hdnn hu sech nees fonnt, fir moies de Rdscht vum Material anzepaken a
fortzebréngen an d'Wiss fderdeg ze botzen. Daat Flott un deem Daag ass awer
eis Traditioun, Mettes mat de fléssegen wéi feste Rdschter vun der Kiirmes, virum
Home zesummen Apéro ze maachen an zesummen ze iessen, an deem super Gefill,
zesummen nees Eppes Grousses geleescht ze hun waat sech Richteg ugespuurt
huet. De selwechten Owend hu sech nach eng grouss Gesellschaft vu Grouss a
Kleng am Kraeltgen RV gin, fir bei engem gudde Maufel, deen mir nett selwer
préparéieren an servéieren mussten, daat schéint Gefill vun intensiv geliewter
Frendschaft ze genéissen.

WEéi d'Zeit vergeet. Eise Frénd den Chad Vandivinit, Scout vu ganz klengem un,
aktiv duerch all eis Branchen, langjdhrege Biberchef, an a mengen A'en émmer
nach dee klenge Vandivinit, ass guer nett méih esou kleng. Als gestanene Mann,
huet hien, no 11 Joer gemeinsamem Wee, den 31. Mee 2025 sein Hilla, bei de Biber
e puer mol ,d'Prinzessin Hilla" zu Dideléng bestued. Den 8ten August, hu sie daat
op engem originellen Hochzeitskrdnzchen mat hire Frénn aus de Scouten gefeiert.
Dobei krut den Chad e Fotobuch geschenkt mat Biller vun sengem gemeinsame
Wee mat den Duelemer Guiden a Scouten. Et war e lange Wee, an daat Buch war
daat Décktst wat mir bis elo gemacht hun. Daat well Eppes heeschen.

Samsdes de 14/6/2025 huet sech eng kleng Ekipp vun den AvEx op den Absurdcup
op Ettelbréck getraut. Daat ass eng Art Spiller ouni Grenzen, bei dem
d'Avextruppen aus dem ganze Land géinteneen untrieden . Eis Avex hun hiren
Cheffen gudd gefollegt, an opgepasst,dass sie och nemmen net den Cup gewonnen,
hun, well sos missten mir desen d'Joér drop organiseieren .



Fir Samsdes den 21te Juni 2025 hate mir nees Eppes Erbaulesches op der Agenda.
Eis laangjdhreg Frendin, Cheffin a Grénnungsmember vun eiser Biberbranche,
d'Martine Welter hat eis op den Apéro bei senger Hochzeit op Jonglénster
invitéiert. Kloer datt mir do nett fehle konnten. Mat enger stattlecher
Delegatioun ware mir sur place fir him domat eis Verbonnenheet ze weisen. Op
irgende Schabernack ass, aus Récksicht op déi vill ddnesch Gdscht, verzicht gin.
Duerfir hu mir dem Martine e Fotobuch, mat ville Biller vun eisem gemeinsame
Wee geschenkt. Sei Mann krut eng Késcht Lego a war domat déck averstan.

Den Daag drop, Sondes den 22te Juni ware mir Owends mat enger grousser
Delegatioun, ganz in Griin a mat eisem Fandel, beim Te Deum an de Feierlechkeeten
zum letzebuerger Nationalfeierdag an der Gemeng Duelem dobei.

Samsdes de 5/7/2025 hate sech CaraPio an Avex um 6adda da Widdem selwecht
wei um Konschtmaacht, RV ginn, fir mat hirer Arbecht beim Grill Suen ze
verdingen, fir hir Campkees ze féllen an den Preis bei de grousse Projeten 2026
an 2027 domat ze drecken.

An direkt den ndchsten Daag, Sondes den 6. Juli 2025 haten eis Avex op hir 3.
Scouts-marche-gourmande invitéiert. Waren déi 2 éischt Editiounen mat extrem
schéine Summerwieder verwinnt ginn, sou war dest Joer Paischtcampfeeling un
der Tagesordnung. Bei liichtem Fiselreen goung et fir 57 Teilnehmer, op flotte
Weer a Pied duerch de Buchholtz, a vill lecker Statiounen mat letzebuerger
Spézialitéiten waren d'Belounung fir d'Méien vum Wee.

An dun war et schon nees Zeit fir d'Summercampen. Als éischt sinn eis Wellef vum
20. bis den 26. Juli 2025 op Stroossen gereest. Stellt Iech viir e riesege Camp
matten a Stroossen, mat magesche Wiesen a Kanner op der Sich no de
Puzzlestécker fir d'Portal vu Mystaria nees opzekréien. Vill flott Aktivitéiten am
Park, an der Schwemm an op Ausflich duerch d'ganz Land. Ob an de Gaart, de
Bauerenhaff, de Science Center, de Kannermusée an all dat am Ruddel zesumme
mat 760 aner Weéllefcher a Frénn aus dem ganze Land - dat war den nationale
Wellefcherscamp Mystaria 2025. An daat war fir 6 Deeg d'Welt vun eise Wellef,
aus der sie d'Erennerung u vill flott Stonnen matheemgehollt hun.

Den 21. Juli huet sech och nees eis Wanderéquippe aus Albatrossen an Amicale op
de Wee no Siidwesten gemacht. No 12 Etappen téschend 2012 an 2024 an 2.207
km zu Fouss, um Velo a mam Kayak, wollte mir dest Joer ukommen. Eng ldscht 105
km waren nach ze packen bis op Santiago de Compostella. Vum 2. Daag un ass de
Camino del Norte, op deem mir bis elo zanter der franséischer Grenz ennerwee
waren, an de bekanntene Camino Francés agebéit. Vun deem Moment un ware mir
nett méih eléng ennerwee, mais en endlouse Stroum vu Pilger huet eis opgeholl a
mat no Westen gezunn. No 4,5 Deeg Marche war et esou weit: Sondes de 27. Juli
2025 si mir zu Santiago beim Graf vum Apostel ukomm. No engem ganz emotionale
Moment hannert der Kathedral, ware mir jhust in Time dobannen, fir d'Houmass
matzefeieren. An, entgéint eisem Wessen an eisen Erwaardungen, ass um Enn och
nach de botafumeiro daat gréist Raucherfaass vun der Welt an Aktioun
getrueden. Eng 8 Mdnner sinn néideg fir de schwéieren Apparat vun 53 kg duerch
d'Kiirch fléien ze loossen. No Pilgermass a Mettegiessen, hu mir eis an d'Reih
gestallt, fir eis Pilgerpdss validéieren ze loossen an d'Compostella, daat offizielt



kirchlecht Dokument dat e Pilger de Wee gemacht huet, ausgestallt ze kréien. Fir
eng Viirstellung vun der Affluence ze ginn, wéi mir géint 16:30 aus der Registratur
erausgoungen, waren se bei +- 1.900 Pilger déi deen Daag bis dohin hir Arrivée
enregistréiert haten. Den ndchsten Daag hu mir de Rosch Manuel, nach bis op de
Cap Finistére un d'Enn vun der Welt bruecht, dem westlechste Punkt vu Spuenien
an dem symboleschen Enn vum Camino de Santiago. Mir haten eis Missioun erféllt
a konnten heem fueen, wou mir 2 Deeg méih spéit d'Enn vun eiser Aventure mat
enger flotter Grillade beim Lisi a beim Tom gefeiert hun.

Zum Schluss hun dann elo Avex a Carapio de Rucksack gepack. Op Insbruck as
d'Rees gangen op den Auslandcamp Alpengaudi. Vum 26/7/2025 - 4/8/2025 hu
si do bei engem ausgewiesenen Scoutszenter hir Zelter opgeschloen. Obwuel
d'Wierder guer net schéin war, emmer Reen deen emmer méih Ndsst bei Allem
bruecht huet, hu sech eis Jugendlech net enner kreiengeloos. Et get nun mol keen
schlecht Wierder mee just schlecht Gezei. An all deem Reen, hu sie awer e flotte
Programm mat villen Aktivitéiten erliewe kénnen. Sie haten awer zuldscht dach
nach Chance mam Wierder an daat de leschten Daag. D'Sonn koum mat Zaiten
eraus esou dass sie weinstens alles konnten dreschen apaaken fir erem mat heem.
Den allgemenge Konsens war: et war erem e gelongenen Camp. A wann een daat no
esou enger Sinflut soe kann, daat well Eppes heeschen. Schéiwiederscoutismus ass
einfach, mais gudd Stémmung bei schlechter Witterung ze halen, daat ass schon
eng Konscht fir sech, déi eis Chefféquippe souverdn beherrscht huet.

Elo waar , matten an der Summervakanz, définitiv de Rideau gefall fir d'Scouts-
Saison 2024/2025.

No em déi 120 normale Versammlung mat de Kanner a Jugendlechen aus de 5
aktive Branchen, no e puer Bar des anciens bei den Albatrossen, no mindestens 6
Grupperéit an enger Partie Virbereedungs - a Planungs Réuniounen vun de Cheffen
vun den eenzelne Branchen an de 35 Wochen baussen de Vakanzen, déi eng Saison
ausmaachen, war elo nach e wéineg Zeit, Hiem a Foullard ze Iéften, an e wéineg
Distanz ze gewannen, fir d'Batterien fir eng nei Saison nees opzelueden.



